
 � 卷三十六�寺觀類四

僧寺

長溪縣

長樂縣

僧寺

長溪縣

一百三十四所。慶曆《舊記》：一百六十所有寺額。曾師建「記」：一百一十五所。鐘

世明根括寬剩：一百五十四所。淳熙八年，縣申：一百三十四所。內一百七所會到有起

置年代，二十七所未詳。

建善寺　擢秀里。〈底本作「翟秀□」，據本志「敘縣」里名，并據崇抄改補。〉齊永

明元年置，舊號建福，在溫麻縣背洪嶺之北面，黃沙之南，所謂安遠里也。今寧遠鎮故

基。自隋廢溫麻，唐析置長溪，尋省西鎮。長安中既再置縣，景雲二年，遂移建寺在縣

城東，《寺碑》云：「邑既遷來，寺亦隨至」。改號建善。會昌例廢。大中四年，僧大

干、令弇奏復之，賜大中建善為額。有建隆四年，威武軍節度館驛巡官、儒林郎吳慎辭

撰碑銘。今存。皇朝乾興元年，始為禪剎。有放生池。

舊產錢六貫一百五十六文。

雲峰寺　招賢里。梁太清元年置。

舊產錢八百五十三文。《縣申》：八百五十五文。

清潭寺　新北里，有松山，又十里，有潭淵然，涎沫時沸，凌波數丈，則雷霆風雨，暴

不可避，潦漲移月，〈底本、庫本作「□□移月」，皆缺二字，據崇抄補。〉田廬漂溺，

民甚患之。隋開皇二年，梵僧阇那崛多曰：「此龍之變也，宜峻佛祠以鎮之」。后十年，

乃建寺，潭波貼妥，耆艾遂目曰清潭。當時沙門若溈山靈祐〈底本、崇抄皆作「祐靈」。

《傳燈錄》載，靈祐，長溪人，依本郡建善寺法常律師出家，后參百丈懷海，立溈仰宗。

據庫本改。〉、雲勤等十七人，皆出于此。隋、唐之世，真修梵境，他所莫擬。潭上有

洞，林巒萬狀，秀兀可愛。〈底本作「元可愛」，庫本作「尤可愛」，據崇抄改。〉

舊產錢一貫四百二十四文。

棲善院　歸化西里。唐大中三年置。

舊產錢三百六十四文。《縣申》：四百文。

棲隱院　西興里。十二年置。景福元年，號「景福棲隱院」。

舊產錢三貫四百七十文。

資國院　廉江里。咸通元年置。

舊產錢一貫五百六十一文。「曾記」：一貫三百六十二文。縣申：五百六十二文。

靈巖院　西興里。同年置。

舊產錢二貫六百二十七文。「曾記」：二貫六百一十五文。

通靈院〈底本、庫本皆作「□□院」，缺二字，據崇抄補。〉平溪里。同年置。

舊產錢一貫一文。

崇仁院　歸化東里。同年置。

舊產錢一貫九十七文。「曾記」：一貫九十八文。

龍潭院　溫麻里。二年置。

舊產錢一百四十七文。

崇福院　溫麻里。同年置。

舊產錢七百七十文。

資福院　望海里。同年置。

舊產錢一百四十六文。

旃檀院　萬安里。同年置。

舊產錢七百八十一文。

石門院　歸化東里。五年置。

舊產錢八百五十九文。

清溪院　望海里。同年置。

舊產錢五百四十四文。「曾記」：五百四十七文。

雙溪院　萬安里。六年置。

舊產錢八百七十二文。「曾記」：八百五十三文。《縣申》同曾。

龍巖院　歸化東里。十年置。

舊產錢四百八十六文。《縣申》：四百八十文。

法林院　安民里。同年置。

舊產錢一百七十二文。

雙巖院　秦溪西里。十一年后置。按，鐘刻云：「龍紀元年造。舍入東熟文殊院。」〈

各本皆作「東熟」，查本志「敘縣」地名作「東屬」。〉后因巢賊欲以烹牛，鐘乃飛至

西熟潭，其后潭窒，又飛六嶼江。皇朝咸平三年，迎歸于院。

舊產錢八百五十五文。《縣申》：八百五十文。

瀑泉院　擢秀里。十二年置。崇寧元年賜額。

舊產錢五百三十二文。

中成院　溫麻里。十三年置。

舊產錢五百三十六文。「曾記」：五百五十六文。《縣申》同。

靈峰院　望海里。中和二年置。

舊產錢五百三十五文。

龜湖院　柘陽里。光啟二年置。始，僧惟亮筑庵今院之前山，有大龜浮湖中，沿崖而上，

僧有所之，輒載往。既而龜化為石，庵鞠為草，其徒乃移建今院。皇朝景德，始為叢林。

林積仁記。

舊產錢九百四十八文。「曾記」：九百四十九文。

西雲院　安民里。三年置。

舊產錢七百一文。

崇福院　歸化西里。同年置。

舊產錢一百三文。「曾記」：一百九文。

上興福院　遙香里。大順元年置。

舊產錢八百六十五文。「曾記」：八百六十四文。

棲勝院　溫麻里。二年置。古有十奇：旃檀林、文筆峰、石鑒軒、壽山臺、翠蘿屏、湛

恩池、偃松塔、湼槃石、仙人冢、展旗峰。元祐中，僧繼超始辟新成、海印二莊。陳祥

道為記。

舊產錢六百九十文。「曾記」：七百文。

慈雲院　西興里。同年置。

舊產錢八百九十八文。

盧巖院　溫麻里。景福元年置。

舊產錢一百五十七文。

象山院　遙香里。同年置。

舊產錢八百九十五文。「曾記」：九百八十五文。

西峰院　仁風里。同年置。

舊產錢一貫八百二十文。

曹山院　沿江里。二年置。號曹山韞玉東興禪院。

舊產錢四百一文。「曾記」：四百四文。

馬冠院　遙香里。乾寧三年置。

舊產錢一百二十文。

報恩院　柘陽里。天祐二年置。

舊產錢二百三十二文。「曾記」：二百三十二文。《縣申》：二百三十五文。

瑞峰院　擢秀里。梁開平二年置。

舊產錢一百四十文。「曾記」：一百四十四文。《縣申》：一百四十三文。

宣圣院　柘陽里。乾化元年置。

舊產錢八百文。「曾記」：七百九十六文。

禪寂尼院　沿江里。四年置。

舊產錢六十文。「曾記」：六十四文。《縣申》同曾。

建福院　安民里。貞明二年置

舊產錢五百六十五文。「曾記」：五百四十九文。《縣申》：五百五十五文。

清涼院〈底本作「清源院」，據庫本、崇抄改。〉新北里。五年置。

舊產錢五百一十八文。「曾記」：五百九文。

靈應院　育仁里。六年置。

舊產錢五十九文。「曾記」：四十九文。

資福院　秦溪東里。后唐長興元年置。

舊產錢五百二十文。「曾記」：五百二十四文。《縣申》同曾。

廣福院　柘陽里。同年置。

舊產錢一十四文。「曾記」：無產錢。〈底本先作「曾記產錢」，復校改加「無」字，

庫本、崇抄皆作「曾記產錢」。〉

龍壽院　《縣申》作隆壽。安民里。同年置。

舊產錢二百三十五文。

瑞巖院　擢秀里。清泰元年置。

舊產錢九百九十五文。「曾記」：九百八十三文。

圣壽院　柘陽里。同年置。

舊產錢一貫九十四文。「曾記」：一貫九十八文。

保安院　柘陽里。同年置。

舊產錢三百五十七文。「曾記」：三百三十九文。

瑞雲院　望海里。晉天福元年置。

舊產錢六百一十文。

保慶院　新北里。三年置。

舊產錢七百九十二文。「曾記」：七百六十八文。

西林院　廉江里。同年置。

舊產錢一百五十一文。

南峰院　歸化東里。同年置。

舊產錢三百四十八文。

保林院　仁風里。五年置。

舊產錢三百四十七文。

地藏院　萬安里。同年置。

舊產錢四百三十三文。

慈壽院〈底本作「慈雲院」，據庫本、崇抄改。〉安民里。漢乾祐二年置。

舊產錢一百九十四文。

南禪院　萬安里。周廣順元年置。

舊產錢一千一百二十五文。

龍居院　「曾記」作龍宮。溫麻里。同年置。

舊產錢二百二十九文。

地藏院　溫麻里。二年置。

舊產錢二百四十八文。《縣申》：二百四十二文。

六禪院　萬安里。三年置。

舊產錢一百四十六文。「曾記」：一百五十六文。

資壽院　擢秀里。顯德二年置。初為保明院。大中祥符六年，敕改今額。

舊產錢三貫四文。「曾記」：二貫八百五十文。

龍泉院　擢秀里。同年置。開寶中號開寶龍泉。

舊產錢三百七十九文。「曾記」：三百四十四文。

五臺院　安民里。三年置。

舊產錢六百二十八文。

天王院　遙香里。四年置。

舊產錢一百五十七文。「曾記」：一百五十六文。

南峰院　萬安里。同年置。

舊產錢四十五文。「曾記」：三十五文。

報親院　溫麻里。五年置。

舊產錢三百一十一文。「曾記」：三百七文。

報慈院　萬安里。六年置。

舊產錢二百六十文。「曾記」：二百三十文。

延壽院　柘陽里。皇朝建隆元年置。

舊產錢一百四文。《縣申》：一百四十文。

興福院　遙香里。二年置。

舊產錢五百五十八文。「曾記」：五百五十四文。

廣應院　柘陽里。同年置。

舊產錢三百三十四文。《縣申》：三百四十四文。

招圣院　擢秀里。乾德元年置。

舊產錢一百二十七文。「曾記」：九十五文。

洋門院　擢秀里。同年置。

舊產錢四十一文。「曾記」：二十一文。《縣申》：二十七文。

仁王院　秦溪東里。二年置。

舊產錢二百二十二文。

法華院　招賢下里。同年置。舊號靈瑞。〈底本作「□□靈瑞」，缺二字，據崇抄補。

〉治平元年，敕賜今額。

舊產錢一百六十三文。「曾記」：一百二十九文。《縣申》：一百六十二文。

廣濟院　擢秀里。四年置。

舊產錢二百七十一文。

寶勝院　「曾記」寶慶。《縣申》作寶勝。柘陽里。同年置。

舊產錢五百七十三文。《縣申》：五百七十七文。

白蓮院　秦溪東里。同年置。

舊產錢一百八文。

雲峰院　柘陽里。五年置。

舊產錢六百九文。

雲林院　秦溪東里。同年置。

舊產錢六百五十一文。

靈泉塔院　擢秀里。同年置。

舊產錢四百七十四文。

明宗塔院　萬安里。開寶元年置。

舊產錢八百二文。

南峰院　新南里。同年置。

舊產錢二十文。

應慶院　同里。同年置。

X-GORB Books | zh.wikisource.org | CC BY-SA 4.0 11 / 33



淳熙三山志/卷35

舊產錢六百一十文。

資崇院　新北里。同年置。

舊產錢五百九十四文。

靈泉院　安民里。同年置。

舊產錢五百三十四文。

興慶院　西興里。開寶元年置。

舊產錢五百二十九文。

興福院　擢秀里。開寶四年置。

舊產錢九百六十一文。

福生院　望海里。八年置。

舊產錢一文。

金光明院　溫麻里。同年置。

舊產錢八十文。

越峰院　同里。同年置。

舊產錢六十文。

觀音院　西興里。九年置。

舊產錢三百六文。

祥雲院　同里。同年置。

舊產錢三百六十文。

寶幢院　西興里。太平興國元年置。

舊產錢一百二十二文。

善積院　新北里。同年置。

舊產錢五十一文。

華嚴院　溫麻里。太平興國七年置。

舊產錢四百八十四文。

惠日院　溫麻里。雍熙三年置。

舊產錢五百九十五文。

西禪員果院　萬安里。四年置。

舊產錢二百一十文。「曾記」：三百五文。

目連院　溫麻里。淳化四年置。

舊產錢五十文。

國興院　望海里。大中祥符四年置。

太姥山　舊名才山。《力牧錄》云：「容成先生嘗棲之。」今中峰下有石井、石鼎、石

臼存。王烈《蟠桃記》：堯時，有老母以藍練為業，家于路旁，往來者不吝給之。有道

士嘗就求漿，母飲以醪。道士奇之，乃授以九轉丹砂之法。服之，七月七日，乘九色龍

而仙。因相傳呼為『大母』。山下有龍墩，今烏桕葉落溪中，色皆秀碧。俗云：仙母歸，

即取水以染其色。漢武帝命東方朔授天下名山文，乃改『母』為『姥』。」林嵩記云：

先是無寺。祥符間，僧師待始筑居于此，乃圖其秀拔二十二峰示林陶。陶因名之新月、

天冠、神羊、球頭、寶強、仙女、仙童、仙仗、迎仙、象簡、呈珠、團玉、碧鍔、怪石、

二靈、抗天、捧玉、摘星、飛蓋、靈龜、龍角、天圭。山凡有三十六奇。仙掌、石虎、

摩霄、懸鐘、石筍、天柱、撥雲、卓筆、琸子〈底本、庫本作「□□琸子」，缺二字，

據崇抄補。〉、蓮花、石鴉、飛仙、棋盤、隱真。

林嵩草堂　嵩，唐咸通初，山居讀書，嘗作草堂，基今猶存。

舊產錢一百三文。「曾記」：八十八文。

涌泉院　溫麻里。天禧元年置。

舊產錢四百四十七文。

金剛臺院　擢秀里。天圣元年置。

舊產錢一百六文。「曾記」：一百文。

報福院　溫麻里。三年置。

舊產錢五百七十六文。

羅漢院　欽德里。七年置。

舊產錢一百九十文。「曾記」：一百二文。《縣申》：一百一十文。

山門院　育仁里。景祐二年置。

舊產錢一百二文。「曾記」：二十六文。

觀音院　擢秀里。慶曆六年置。

舊產錢四十七文。

觀音院　遙香里。至和元年置。

舊產錢四十五文。

保巖院　招賢下里。熙寧七年置。

舊產錢二百七十九文。

漳洋院　安民里。同年置。

舊產錢四十一文。「曾記」作漳潭，無產。

□明院　廉江里。元九年置。

舊產錢八十八文。「曾記」：三十八文。

西山尼寺　萬安里。元符二年置。

舊產錢二百七十文。

報恩山院　擢秀里。

舊產錢二貫七百二十六文。「曾記」：二貫七百九文。

報德院　同里。

舊產錢一十一文。

西方院　新南里。

舊產錢一貫八百八十二文。「曾記」：一貫八百七十八文。

資圣院　西興里。

舊產錢一貫一百一十八文。「曾記」：一貫一百四十八文。

廣化院　遙香里。

舊產錢八百七十五文。「曾記」：八百六十六文。《縣申》：八百七十七文。

黛凝院〈底本、庫本皆作「大疑院」，據崇抄改。〉仁風里。

舊產錢八百一十五文。

棲林院　同里。

舊產錢四百八十一文。

報恩院　同里。

舊產錢二百七十八文。「曾記」：二百六十六文。《縣申》：二百三十八文。

興雲院　同里。

舊產錢四十文。

仙圣院　歸化東里。

舊產錢四百八十五文。「曾記」：四百八十三文。《縣申》：五百一十五文。

棲雲院　歸化西里。

舊產錢三百七十三文。《縣申》：三百七十二文。

白蓮院　溫麻里。

舊產錢四百一十八文。

靈瑞院　同里。

舊產錢二文。「曾記」：無產錢。

中峰尼院　沿江里。

舊產錢二百三十四文。

報恩院　萬安里。

舊產錢二百一十二文。《縣申》：一百一十二文。

藥師院　同里。

舊產錢一百九十七文。「曾記」：一百八十四文。

建福院　同里。

舊產錢五百二十六文。

北山尼院　同里。

舊產錢五百二十三文。「曾記」：無產錢。

觀音院　同里。

舊產錢八十九文。「曾記」：二十九文。

松嶠院　新北里。

舊產錢一百九文。

光化尼院　同里。

舊產錢一百一十八文。

青雲院　秦溪東里。

舊產錢九十八文。

寶林院　同里。

舊產錢九十文。

安福院　望海里。

舊產錢三百六十二文。

鳳嶺尼院　同里。

舊產錢九十五文。

保崙院　招賢下里。

舊產錢八十四文。

鎖泉院　平溪里。

舊產錢三十九文。「曾記」：三十三文。《縣申》：三十二文。

已上二十七所，〈崇抄、庫本皆作「三十七所」。〉未會到起置年代。

興圣院　《舊記》：唐中和元年置。「曾記」：萬安里。產錢三貫一百一十六文。

禪巖寺　《舊記》：陳天嘉六年置。

禪林寺　《舊記》：梁太清十年置。

輝光寺　《舊記》：景雲二年置。

已上四所，今《州籍》并無。

長樂縣

七十九所。慶曆「舊記」：八十所。內一十六所有寺額。曾師建「記」：八十三所。鐘

世明根括寬剩：七十七所。今《州籍》七十八所，《縣申》一所。〈各本皆作「縣申一

所」，必有脫誤，無從校。〉內七十七所有起置年代，二所未詳。

靈隱寺　逍遙里。梁大通二年置。《縣申》：咸通元年置。

舊產錢三百七十五文。

皇恩寺　方樂里。太清元年置。《縣申》：咸通八年置。唐咸通九年賜額。潘誠詩：「

睿澤覃來數百年，海山高處有祗園。花林自是三千界，〈底本作「□林自是三三界」，

缺一字，庫本作「禪林」，但與下「禪翁」字重，據崇抄補。〉塵世誰知十二門。詩客

迢迢尋義路，禪翁特特起談軒。〈底本作「起■〈立炎〉軒」，暫據崇抄、庫本改。〉

香爐頂上觀東注，〈底本作「□東注」，缺一字，庫本作「垂東注」，據崇抄補。〉萬

派分明出一源。」

舊產錢一貫二百九十六文。

法澗院　敦素里。同年置。《縣志》作：「咸通四年，林瀆舍地創。」陳毅詩：「遠歸

滄海通舟楫，近洗山僧一片心。留與臥龍成窟穴，等閑飛去也為霖」。

舊產錢一貫六百四十一文。

光嚴寺　仁義里。陳太建元年置。初，土人嚴光之子恭商維揚，舟次江滸，市黿五十而

舍之。光家居，一日，被黑衣者五十人送緡錢五十，曰：「君之子恭揚州所附還也。」

及恭回，驗之，實未嘗有，乃悟贖黿之故，遂舍宅為寺田，為湖，因以為名。寺背二里

有瀑布，下有白龍潭。

舊產錢二貫五百八十九文。

光澤院　崇賢里。唐天寶二年置。初，僧光蟾庵此，夜現神光，因曰「普光」。后改今

額。

舊產錢一百四十八文。

建林院　廉風里。永泰元年置。《縣志》：施主陳蘭創。

舊產錢五百七十五文。

泗明院　永勝里。大中六年置。《縣志》：厓人陳省創。〈崇抄作「縣志里人陳省創」。

〉以塑泗洲像名。

舊產錢一貫五百八十八文。

天王院　賓賢里。大中七年置。初，有檀木溯江潮而上，牧童取之，夜中發光。里人林

闉夢其木謂：「我北方毗沙門天王」。遂舍宅為寺。廉帥楊公奏〈底本、庫本皆作「□

公」，缺一字，崇抄作「楊公」。大中十年，觀察使為楊發，當是，據補。〉賜額曰靈

感天王寺。寺有天王閣、檀像，今存。

煙蘿亭　慶曆中，縣令董淵立。

枕流軒　皇祐中，縣令吳仲舉立。連江尉林伯材詩：「誰在紅蓮陣里行，〈底本作「紅

蓮□里行」，缺一字，崇抄作「紅蓮葉里行」，據庫本補。〉泠泠飛玉抱軒清。幾番人

世興亡夢，千古雲涯黯淡聲。春暖蘚花隨雨到，夜深寒月落湍明。倦懷一枕清涼夢，斗

藪塵埃羽翼生。」縣令關希哲詩：「山出太虛外，溪流千古高。過窗喧客枕，洗缽濺僧

袍。夜月氣猶凜，秋風聲更豪。二年幽賞劇，欲別首頻搔。」〈底本缺若干字，據庫本

「希」下補「哲」字，「溪」下補「流」字；其下，據崇抄「窗」前補「過」字，「洗」

下補「缽」字，「年」下補「幽」字。〉

清心亭　皇祐中，縣令余俯立。

松石峰　嘉祐中，縣令王企立，〈底本作「王□」，缺一字，庫本作「王金」，崇抄作

「王企」，再參對下頁「翠亭」條，有「嘉祐中，縣令王企立」，據補。〉詩云：「老

樹陰中閑日月，小池波面醉家鄉」。運判蔣之奇詩：「晚向津亭泊畫船，忽逢佳處在雲

煙。松根化作千峰石，山氣蒸為一澗泉。祖意共看亭下柏，禪心同結社中蓮。明朝輿馬

還躋嶺，聊借僧房一覺眠」。閩清令彭次雲詩：「來登雲級上危巔，松石嵚崟掛晚煙。

好是回頭遙望處，海波如帶石如拳。」〈以上三首詩，據庫本改「十池」為「小池」，

改「千年石」為「千峰石」，改「山寺蒸」為「山氣蒸」，改「禪交」為「禪心」；又

據崇抄改「輿轎」為「輿馬」；「□登雲級」，據崇抄補。〉

樂壽臺　嘉祐中，縣令胡昱立。

望江亭　熙寧中，縣令蕭竑立，詩雲〈底本作「蕭竑邱詩雲」，據庫本、崇抄改。〉：

「滄波水上嶺崔嵬，中有幽亭向水開。草色直連天色遠，風聲長送浪聲來。雲收山腳雞

園見，潮滿航頭釣艇回。咫尺市廛塵不到，檻前鷗鳥自毰毸。」竹溪陳傳詩：「山藹峨

峨江岸深，望余亭影落江心。無風萬里磨平玉，有月千波漾碎金。思遠解邀無韻句，流

清宜寫不齊琴。仙槎一棹驚秋曉，此去銀河尚幾尋。」

舊產錢二貫四百一十二文。「曾記」：二貫四百四十一文。

靈峰院　良田里。同年置。初，僧恩卓庵于溪潭上，有石洞。嘗見龍乘雲而歸。里人施

志為創寺，號龍龕山靈峰院。八年，賜額及圖書。陳密學襄詩：「天柱支南極，蓬山壓

巨鰲。雲崩石道險，潮落海門高。客館聞鼉鼓，秋風憶蟹螯。憑欄望鄉國，〈底本作「

望鄉國」，崇抄作「望鄉樹」。按：陳襄《古靈集》詩題為「望海」，此句作「望鄉墅」

。〉千里楚江皋。」知縣董淵詩：「礧硌彌沙界，谽砑古洞天。門鄰金布地，橋枕玉鳴

泉。庭鶴歸迷主，龕龍去失年。掃雲嫌俗駕，題壁詫詩仙。勝景無今古，居人有后先。

不知游者馭，誰見海為田。」程大卿師孟詩：「階前玉水供千指，缽里金沙飯百年」。

運判蔣之奇詩：「龍歸一晌雲遮洞，猿叫三聲月滿山」。張徽詩：「雲蒸洞穴秋成雨，

泉落庭除夏結冰」。湛俞詩：「禪林瀟灑倚危巔，稅駕登臨思豁然。萬里碧光晴望海，

一堂幽響夜聽泉。寒龕龍臥清涼地，古洞雲歸黯淡天。好景自嗟吟不盡，擬憑圖畫寄詩

仙。」縣令蕭竑詩：「怪石參差蹲虎兕，亂峰重疊走龍蛇」。連江陳玨詩：〈崇抄作「

陳珪」，底本、庫本皆作「陳玨」。〉「石洞雲歸春雨足，海門月上夜潮生」。羅源林

迥詩：「門前紅日海千里，地上白蓮山四鄰」。僧子耶詩：「松欺臘雪千年翠，〈底本

作「千年□」，缺一字，崇抄作「千年古」，據庫本補。〉竹引溪風六月寒」。

歸雲洞　邑佐曹元振詩：「石洞興衰亦有時，因師移錫致雲飛。雲心莫道全無著，應解

從師去復歸。」陳毅詩：「雲道無心亦愛山，雨余時向此中還。而今天下焦枯甚，只恐

蒼龍未放閑。」

翠亭　嘉祐中，縣令王企立，有詩：「嵐光入座茶甌綠，海氣逢春柱礎腥」。

望海亭　熙寧中張運使立。有蔣運判之奇詩。

香爐峰:放生池

舊產錢一貫二百八十一文。

竹林寺　崇賢里。十一年置。見《縣志》。《舊記》作梁太清元年置。時戶曹林勣觀「

大曆二年，釋法照游衡州雲峰寺，堂食次，缽中忽五色雲現，雲中有寺，寺有金榜，題

曰『大圣竹林寺』」。嘆異之。以其居修篁千畝，遂舍為寺。

藏經寶函　《藏經》五百餘函。內有寶函一，乃乾德中得之于海上，以巨螺乘之，發函，

乃《妙蓮經》也。前賢詩云：「昔聞僧觀雲中瑞，今得函浮海上書」。

龜山　寺后主山，其形若龜。蔡公襄嘗至，親筆勒于石。有運判蔣之奇詩。

白龍巖　寺背。乃唐末甘蔗洲白龍院僧遁于此。后人誌之。

X-GORB Books | zh.wikisource.org | CC BY-SA 4.0 22 / 33



淳熙三山志/卷35

安適軒　唐最詩：「臥聽潮音坐看山，煙蘿靜處閉禪關。都將物外紅塵隔，占得壺中白

日閑。吟罷寒猿號木末，定回清罄落雲間。高僧隱几無餘事，應笑勞生去又還。」

白雲亭:溪會亭　昔元祐中，縣令袁正規立。

三十六庵　白蓮、慈氏、上方、鄰溪、華嚴、慈雲、普雲、地藏、龍溪、瑞應、觀音、

文殊、普賢、天冠、白龍、龍丘、釋迦、白雲、寶積、靈源、泗洲、歸雲、延壽、香嚴、

彌勒、凌雲、龜石、廣平、彌陀、積翠、藏院、懺堂、乾懿、功德堂、育王塔、羅漢院，

凡三十六所，皆唐末同興。慶曆中，并為禪寺，庵始廢。

舊產錢二貫八百九十九文。

龍泉院　清平里。十三年創庵。見《縣志》。《舊記》作梁承圣四年置。時有僧師，邑

人，曰懷海，甚謹。一日，師令浣巾，久之，師詰其由，曰：「適見青、黃二龍戲井中。

」乃以缽往貯以示師，師心異之，因令游方。后果于百丈開山，著《叢林規式》，盛行

于世。咸通中，嘗錄所受業及見龍之由奏之，乃賜今額。

舊產錢一貫五百四十三文。

新成院　崇化里。同年置。《縣志》作十四年，里人林烈創。

舊產錢一貫三百七十一文。「曾記」：一貫三百五十七文。《縣申》：一貫五百八十八

文。

五雲院　崇仁里。同年，僧道深創庵，清晝澄霽，五色慶雲旋覆其上。咸通初，黃璟創

院，二年，賜今額。

舊產錢四百七十五文。

碁山院　新開里。咸通二年置。后西峰頂有石臺，耆艾云：昔有二仙于此枰碁」。知縣

董淵詩：「風際有雲多世態，海中無底是人心。可堪更問碁山話，一局閑爭古到今。」

舊產錢一貫八百八十一文。

北崇信院　大宏里。同年，陳皎舍地創。

舊產錢一貫四十六文。「曾記」：一貫九文。《縣申》：一貫四十八文。

福興院　崇邱里。同年，林遷創。后唐清泰初，賜今額。

舊產錢二十五文。《縣申》：九十五文。

南觀音院　同榮里。四年，陳公薦創。十年，賜今額。

舊產錢一百四十九文。

觀音寺　賓賢里。同年置。本大夫王想之宅，宅背有巖，中有古觀音像，像后，芝草覆

焉。因舍為寺。

石屏　慶曆中，監司蘇、邵二公刻「去華、才翁」四字。

見江亭　元祐中，縣令袁正規立。有詩：「地產靈芝古道場，危亭陡起負重崗。江心遠

疊通潮浪，海外還分異域疆。〈底本作「遇分」，崇抄作「從分」，據庫本改。〉繚繞

人家依縣市，寂寥煙景認吳航。倚欄望斷暮雲碧，不見長安見夕陽。」

舊產錢一貫二百五十文。

雙峰院　方安里。五年，林秦舍地以創。

舊產錢一百一十五文。

金砂尼院　建興里。五年置。

舊產錢六百三十文。「曾記」：六十三文。

當陽院　同榮里。六年置。以面東名。

高亭　嘉祐中，縣令王企立。

山月堂　有陳郊詩。

舊產錢八百一十八文。

南崇信院　崇丘里。八年置。

舊產錢四百八十二文。

禪林尼院　仁義里。同年置。寶元二年，并為十方。

舊產錢一貫七百五十八文。

靈光院　海濱里。九年置。林榮以其地夜發光，晝掘之，獲古像首，遂創院，以像首重

塑。同光中賜額。

舊產錢八百二文。

北靈山院　敦化里。同年置。十年，賜額。

舊產錢一貫二百二十六文。

靈鷲院　昆由里。同年置。《縣志》系此年里人馮吉創。《舊記》作：梁大通二年置。

耆老相傳：先有二塔飛來。僧云：佛說法時，寶塔涌地，即靈鷲峰也。因以為名。塔為

中朝所取，后人以磚為之，志其所也。既而院移溪上，故基惟二塔存。

舊產錢二百九十一文。

龍宮院　絃歌里。乾符三年，陳朏創。

舊產錢九百八十七文。

靈握院　嵩平里。廣明元年置。以開山僧能伏靈蛇故名。

舊產錢二貫二十九文。

南棲林院　泉元里。中和元年置。邑僧師普孤潔，樂處山林。林邵舍地以創。

舊產錢三百三十六文。

阮山院　泉元里。二年，阮氏創。

舊產錢三百一十文。「曾記」：三百二十二文。《縣申》：三百三十三文。

國興院　建興里。大順二年，陳蘭創。以祈國祚興隆，故名。

舊產錢二百一十四文。

南陽院　千零里。景福元年，福清僧宗岳卓庵，林濟舍地創。

舊產錢六百九十文。「曾記」：六百九十五文。

祥雲院　方安里。光化二年置。去院三里有潭，時有毒龍，僧彥希善咒術，日誦以降之。

鄭堙為創院，曰龍樹。皇朝治平初，改今名。

舊產錢七百五十一文。

巖泉報恩院　敦化里。天復二年，監軍李柔創。

舊產錢一貫八百八十二文。

福安院　廉風里。天祐二年，僧皓琛廬于山之陽，右軍太尉張彥縱為建剎，目曰「董平」

。閩王易以今額。琛師示寂。其徒律學星處。景祐初，更為禪寺。元祐二年，林□□記。

福山　《郡國志》云：「上有神人，裸身散發。人見，必有福，因以名之。吳先主時，

董奉嘗隱此山，往來南海，以靈丹起死疾。后輕舉于豫章之杏林，此山之名遂著。

董巖　奉嘗于此煉丹，后從頂峰上升。履跡存焉。人指其處曰董巖。

舊產錢一貫三十四文。

靈瑞院　方樂里。同年，以僧德沖卓庵有異，吳賢等為創院。

舊產錢二百八十三文。

南福興院　靈石里。同年，司議潘季翔舍田創。

舊產錢一百四十一文。

西峰院　昆由里。梁開平二年。里人陳湜舍西山之地以創。

舊產錢一貫四百二十九文。

凈林院　崇丘里。乾化二年尼法政創。皇朝明道二年，改僧住持。

舊產錢八十六文。

新安院　信德里。后唐同光元年，鄭暉募建。

舊產錢二十八文。《縣申》：二十六文。

秀峰院　嵩平里。長興二年，南安縣令陳鵠創。鮑承議詩：「平田千頃綠秧稠，水繞山

阿出澗流。門掩落花春自晚，畫檐時聽鳥聲幽。」

舊產錢二貫五百九十二文。

資福院　敦化里。清泰二年置。

舊產錢七百一十八文。

棲林尼院　招賢里。晉天福二年，陳由舍宅，尼善緣創。

舊產錢二百八十三文。

小門院　靈石里。同年，陳圖創。

舊產錢一百七十七文。

幽林院　崇丘里。同年，陳塔舍地，僧法誨創。

舊產錢六百三十七文。

南崇福院　泉元里。同年，北嶺崇福僧紹澄卓庵，里人為創院。太平興國七年，賜今額。

舊產錢二百三文。

寶藏院　昆由里。〈底本先書「昆由里」，復校改「由」為「田」，崇抄作「田」，庫

本作「由」。今據本志「敘縣」統一作「由」。〉三年，周角創。以漁人于江上獲寶函，

首置于此，故名。函復入竹林寺。

舊產錢五百六十七文。

東庵院　泉元里。四年，陳將堅創。

舊產錢四百六十六文。

甘泉院〈底本作「□泉院」，缺一字，據庫本、崇抄補。〉　賓賢里。九年，雪峰僧守

稠卓庵施水。里人卓垂遠舍地。黃仁偉創甘泉普濟茶院。開寶七年，張正字克儉記，刻

石前西塔下，云：「平險道以利行人，施義泉而資渴者」。

義漿亭　舊曰茶亭。嘉祐中改名。

舊產錢八百七十一文。

北崇福院　敦化里。十年，端州司馬陳��、里人林懷振創。

舊產錢一百二十二文。

三峰院　崇丘里。漢乾祐元年，歐陽遂舍地創。太平興國三年賜今額。登龍山石塔院附

焉。距縣二百步，上有登高亭，林修撰安上創，因以名山。后累石為浮屠七級，今以其

亭為僧舍矣。

舊無產錢。

西崇福院　崇丘里。同年，林渠舍地創。

舊產錢五十文。

妙峰院　方安里。二年，林思順舍地創。

舊產錢七十六文。

廣順院　絃歌里。周廣順元年，黃迫舍地創。

舊產錢四百四十三文。「曾記」：三百七十一文。

瑞峰院　同榮里。二年，太保王紹齊以開山僧居巖間，常有煙雲覆蓋，以為瑞，始創院。

縣令董淵詩：「石屏樹幄白雲端，溪路生苔樹石間。閑訪禪家問塵世，總言塵事不相干。

」有運判蔣之奇詩。

「垂露亭」　慶曆中，提刑蘇才翁刻字于石屏。

舊產錢一貫三百四十九文。

　鴻慶院　崇仁里。皇朝建隆元年，黃穗舍地創。天禧二年，始系帳，立今名。

舊產錢二十九文。「曾記」：三十三文。

地藏院　永勝里。同年，王延賀創。

舊產錢三百九十一文。

靈源院　同榮里。開寶二年，僧守堅創。

舊產錢二百五文。「曾記」：二百二文。

永壽尼院　昆由里。二年，黃韶舍地，尼守緣創。

舊產錢三百一十七文。

靈山塔院　崇丘里。同年，嚴氏舍宅創。因開地獲寶塔，故名。

舊產錢一百二十八文。

華藏院　崇仁里。九年，里人黃泉于此守墳誦《華嚴藏》，后創院。

舊產錢九十八文。

極樂院　同榮里。太平興國元年，潘勤創。

舊產錢四十六文。

文殊尼院　重興里。同年，尼行證募創。

舊產錢一百三十六文。

北觀音院　絃歌里。二年，陳隆創。

舊產錢三百九十一文。「曾記」：三百九十七文。

資壽院　逍遙里。同年，僧傳宗得陳訥所居以建。

舊產錢一貫四十八文。「曾記」：一貫五十一文。

南甘泉院　靈石里。同年，僧惠勇于此守父母墳，至九年，周文鐸創院。

舊產錢三百四十七文。

寶林院　千零里。同年置。初名棲林，治平初，賜今額。

舊無產錢。

乾元院　泉元里。七年，州乾元寺僧至長創。

舊產錢二百四十一文。

保福院　泉元里。同年置。先是，益州僧惠文入閩至此，見紫雲覆其上，遂卓庵，曰瑞

雲。至是，林帑創院，易今名。

舊產錢四百五十五文。

資圣院　賓賢里。八年，翁緣刻。

舊產錢一十八文。

越峰院　敦化里。同年，王俊舍地創。

舊產錢一百六十六文。

靈臺院　千零里。同年，林建等同僧義璉創。

舊無產錢。

報恩院　和風里。九年，巖泉報恩僧元應創，因以為名。

舊產錢二百六十五文。「曾記」：二百六十六文。《縣申》同曾。

龜石泗洲院　清平里。同年置。有石如龜，因塑泗洲像。

舊無產錢。

中峰院　嵩平里。端拱初，陳珂舍地創。

舊產錢一百四十三文。

報先院　同榮里。二年，潘吉士創。

舊產錢一百六十四文。

大溪新豐院　良田里。淳化二年，劉謙等創，以地名大溪，其源深遠，溉田頗多，歲常

豐稔，故名。

舊產錢四百二十八文。《縣申》：四百二十六文。

南山塔庵　賓賢里。

舊無產錢

已上《州籍》。

普照庵　同里。

舊無產錢。系《縣申》。

已上二所，未會到起置年代。

懸山寺　《舊記》：大同五年建。

興國寺　《舊記》：太建年置。

靈芝寺　《舊記》：永泰元年建。

已上三所，今《州籍》并無。

此作品在全世界都属于公有领域，因为作者逝世已经超过100年，且作品于1931年1月1日

之前出版。

